
 

Fiti Mwékútún Sukuun me Sóópw iká Neeni 
Sou tipáchchem chóón nennengeni mwékútún saam me iin ngeni néúr me nón iimw mei pwááraatá mámmááritáán áán ewe 

semiriit káé nón sukuun. Nge, mei pwan wor ekkóóch sókkun mwékútúkútt kaa pwan toongeni pachonong nón reen áán 
ewe semiriit sukuun me mwékútún káé nón ewe sóópw iká neeni. Ika een mei toongenii, kaa toongenie fiti eew ika fitu 

ekkewe sókkun mwékútúkút mei makketiw. 

Ineet fansoun een mei toongeni ika tawe 

• Fiti sókkopaatún mwékútún nón sukuun 
• Fiti ekkewe peekin káé mei kkawor fáán iten 

saam me iin óómw kopwe toongeni ániséchchú 
noumw kkewe semiriit aar repwe feffeittá nón 
aar káé 

• Awoora fansoun áninnis nón sukuun 
• Áninnis ne fééri pwúngún sukuun iká mwiichen 

saam me iin  
• Chiechi ngeni ekkóóch saam me iin 

Chiechi ngeni ménún sópwumw we iká neeniomw 
we  
- Fiti mwékútún sópwumw iká neeniomw we  

- Isóni taropween iten ekkkewe neenien áninnis meinisin 
nón sópumw iká neeniomw we, chóówe áán sukuun, 
imwenipin, pioing iká neenien sáféi, oofesin pwonis, me 
neenien kunukun ekkei. Epwe pwan nnómw nampaan 
néúr tengwa iká foon. Aiti noumw kkewe ifa ussun aar 
repwe néúnéú ewe taropwe iká kékkééri ekkewe neeni  

- Fiti noumw kkewe ne fiti ekkewe mettóóch ika 
prokraam mei kawor seni ekkewe neenien isóisen pwuk 
(public library) 

- Peseei ekkewe soopai aar repwe chiechi ngeni ewe 
sukuun ne ánisi reen peekin mwooni, chóón áninnis, 
kómpúúter me pwan ekkewe ekkóóch pisekin sukuun 

- Fiti noumw kkewe semiriit ne áninnis nón sópwumi we 
iká neeniemi we  – áweewe reen ekkewe neenien 
waawu mwéngé, chuuri ekkewe mei mwukonó iká 
chinnap, enimenim me pwan ekkewe ekkóóch. 

